ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ

ՈՐՈՇՈՒՄ N- Ն

դեկտեմբերի 2011 թվականի N   - Ն

ՍՈՑԻԱԼԱԿԱՆ ՓԱԹԵԹԻ ԲՈՎԱՆԴԱԿՈՒԹՅՈՒՆԸ, ԾԱՌԱՅՈՒԹՅՈՒՆՆԵՐԻ ՑԱՆԿԸ, ԾԱՌԱՅՈՒԹՅՈՒՆՆԵՐԸ ՄԱՏՈՒՑՈՂ ԿԱԶՄԱԿԵՐՊՈՒԹՅՈՒՆՆԵՐԻ ՑԱՆԿԵՐԸ ԵՎ/ԿԱՄ ՉԱՓՈՐՈՇԻՉՆԵՐԸ ՀԱՍՏԱՏԵԼՈՒ 

ՄԱՍԻՆ

Հիմք ընդունելով Հայաստանի Հանրապետության կառավարության 2011թ-ի XXXX թիվ XXXX-Ն որոշումը Հայաստանի Հանրապետության կառավարությունը որոշում է`
1. 2012 թվականի համար սոցիալական փաթեթի սահմանաչափը մեկ անձի կամ մեկ դրույքի համար սահմանել 132.000 ՀՀ դրամ:

2. Հաստատել Հայաստանի Հանրապետության պետական մարմինների և կրթության, մշակույթի և սոցիալական պաշտպանության ոլորտների ՊՈԱԿ-ների համար 2012 թ-ի սոցիալական փաթեթում ներառված ծառայությունների ցանկը և բովանդակությունն ըստ հավելված 1-ի:
3. Սահմանել բժշկական ապահովագրության ծառայություններ մատուցող ընկերությունների չափորոշիչներն ըստ հավելված 2-ի:

4. Սահմանել հիփոթեքային վարկի ամսական վճարի մարման ծառայության չափորոշիչներն ըստ հավելված 3-ի:

5. Սահմանել սոցիալական փաթեթի ուսման վճարի ծառայության մեջ ներառված ուսումնական հաստատությունների ցանկն ըստ հավելված 4-ի:

6. Սահմանել Հայաստանի Հանրապետությունում և Լեռնային Ղարաբաղի Հանրապետությունում հանգստի ապահովումն իրականացնող հաստատությունների ցանկն ըստ հավելված 5-ի:

7. Սույն որոշումն ուժի մեջ է մտնում 2012 թվականի հունվարի 1-ից:

ՑԱՆԿ

ՍՈՑԻԱԼԱԿԱՆ ՓԱԹԵԹՈՒՄ ՆԵՐԱՌՎԱԾ ԾԱՌԱՅՈՒԹՅՈՒՆՆԵՐԻ
Սոցիալական ապահովության միջոցառումների իրականացման նպատակով աշխատակիցներին առաջարկվող սոցիալական փաթեթը ներառում է հետևյալ ծառայությունները`

ա) բժշկական ապահովագրություն.
բ) հիպոթեքային վարկի ամսական վճարի մարում. 

գ) ուսման վճար.
դ) հանգստի ապահովում ՀՀ-ում և ԼՂՀ-ում:

Սույն հավելվածով սահմանվում է, որ`

1. բժշկական ապահովագրության ծառայությունը աշխատողների համար կրում է պարտադիր բնույթ, իսկ նրանց անմիջական ընտանիքի անդամների համար` կամավոր.
2. հիփոթեքային վարկի ամսական վճարի մարման ծառայությունից կարող է օգտվել աշխատողը կամ նրա ամուսինը հավելված 3-ի չափորոշիչների բավարարման դեպքում.
3. ուսման վճարից կարող է(են) օգտվել աշխատողը և/կամ աշխատակցի անմիջական ընտանիքի անդամ(ներ)ը.
4. հանգստի ապահովման ծառայությունից կարող են օգտվել աշխատողները և նրանց անմիջական ընտանիքի անդամները:
ՉԱՓՈՐՈՇԻՉՆԵՐ
ԲԺՇԿԱԿԱՆ ԱՊԱՀՈՎԱԳՐՈՒԹՅԱՆ ԾԱՌԱՅՈՒԹՅՈՒՆՆԵՐ ՄԱՏՈՒՑՈՂ ԸՆԿԵՐՈՒԹՅՈՒՆՆԵՐԻ 

Սոցիալական փաթեթում ներառված բժշկական ապահովագրության ծառայության ընտրության դեպքում աշխատողը հնարավորություն ունի իր ցանկությամբ ընտրելու ցանկացած ապահովագրական ընկերություն, որը ՀՀ կենտրոնական բանկի կողմից ստացել է պետական գրանցում և ապահովագրական գործունեության լիցենզիա: 

Աշխատակիցը կարող է ընտրել ապահովագրական ընկերությունների կողմից առաջարկվող բժշկական ապահովագրության ցանկացած փաթեթ` անհրաժեշտության դեպքում լրավճարելով տարբերությունը: 

ՉԱՓՈՐՈՇԻՉՆԵՐ
ՀԻՓՈԹԵՔԱՅԻՆ ՎԱՐԿԻ ԱՄՍԱԿԱՆ ՎՃԱՐԻ ՄԱՐՄԱՆ ԾԱՌԱՅՈՒԹՅԱՆ

Սոցիալական փաթեթի այս ծառայությունն ընտրած աշխատողն իրավունք ունի օգտվել հիփոթեքային վարկի ամսական վճարի մարման ծառայությունից, եթե աշխատակցի հիփոթեքային պայմանները համապատասխանում են <<Ազգային Հիփոթեքային Ընկերություն>> ՈՒՎԿ ՓԲԸ-ի կողմից վերաֆինանսավորվող հիփոթեքային վարկերի ընդհանուր պայմաններին: Այս մասին աշխատակիցն իրեն հիփոթեք տրամադրած բանկից կամ վարկային կազմակերպությունից ներկայացնում է տեղեկանք ըստ հավելված 3.1-ի: 

Աշխատողն իրավունք ունի օգտվել հիփոթեքային վարկի ամսական վճարի մարման ծառայությունից նույնիսկ այն դեպքում, երբ նա կամ իր ամուսինը հիփոթեքային վարկը ստացել են նախքան ծառայության ուժի մեջ մտնելը:


ՏԵՂԵԿԱՆՔ

<<Ազգային Հիփոթեքային Ընկերություն>> ՈՒՎԿ ՓԲԸ-ի Կողմից Վերաֆինանսավորվող Հիփոթեքային Վարկերի Ընդհանուր Պայմանների Համապատասխանության Մասին

Սույն տեղեկանքը տրվում է առ այն, որ քաղաքացի XXXX-ին տրված վարկը լիովին բավարարում է <<Ազգային Հիփոթեքային Ընկերություն>> ՈՒՎԿ ՓԲԸ-ի կողմից սահմանված վերաֆինանսավորվող հիփոթեքային վարկերի ընդհանուր պայմաններին և չափորոշիչներին: 

Տնօրեն`
<<____>>_________20
ՑԱՆԿ
ՈՒՍՈՒՄՆԱԿԱՆ ՀԱՍՏԱՏՈՒԹՅՈՒՆՆԵՐԻ
Սույն հավելվածով սահմանվում են այն ուսումնական հաստատությունները, որոնք ընդգրկվում են սոցիալական ապահովության փաթեթի մեջ: 

Սոցիալական փաթեթի մեջ ընդգրկվում են հետևյալ կրթական ծրագրեր իրականացնող պետական և հավատարմագրված ոչ պետական ուսումնական հաստատությունները `

1. բակալավրի, մագիստրոսի, հետազոտողի կրթական ծրագրեր.
2. նախնական մասնագիտական (արհեստագործական) և միջին մասնագիտական կրթական ծրագրեր.
3. հանրակրթական հիմնական ծրագրեր (բացառությամբ` մասնագիտացված և հատուկ ծրագրերի):

Բակալավրի, մագիստրոսի, հետազոտողի կրթական ծրագրեր իրականացնող ուսումնական հաստատությունների ցանկերը հրապարակված են ՀՀ կրթության և գիտության նախարարության կայքում:

Նախնական մասնագիտական (արհեստագործական) և միջին մասնագիտական կրթական ծրագրեր իրականացնող ուսումնական հաստատությունների ցանկերը հրապարակված են ՀՀ կրթության և գիտության նախարարության կողմից:  

Հանրակրթական հիմնական կրթական ծրագրեր իրականացնող ուսումնական հաստատությունների ցանկը հրապարակված է ՀՀ կրթության և գիտության նախարարության կայքում:


ՑԱՆԿ

ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ԵՎ ԼԵՌՆԱՅԻՆ ՂԱՐԱԲԱՂԻ ՀԱՆՐԱՊԵՏՈՒԹՅՈՒՆՈՒՄ ՀԱՆԳՍՏԻ ԱՊԱՀՈՎՄԱՆ ՀԱՍՏԱՏՈՒԹՅՈՒՆՆԵՐԻ

Սոցիալական փաթեթի հանգստի ապահովման ծառայության մեջ ընգրկվում են`

Հայաստանի Հանրապետությունում գրանցված «Զբոսաշրջության և զբոսաշրջային գործունեության մասին» Հայաստանի Հանրապետության օրենքով նախատեսված, Հայաստանի Հանրապետության էկոնոմիկայի նախարարության կողմից նախարարի սահմանված կարգով հաշվառված զբոսաշրջային օպերատորները, որոնք առաջարկում են զբասաշրջային փաթեթներ Հայաստանի Հանրապետությունում և Լեռնային Ղարաբաղի Հանրապետությունում, և որոնց ցանկը հրապարակված է Հայաստանի Հանրապետության էկոնոմիկայի նախարարության պաշտոնական ինտերնետային կայքում:

Հիմնավորում

<< Սոցիալական փաթեթի բովանդակությունը, ծառայությունների ցանկը, ծառայությունները մատուցող կազմակերպությունների ցանկերը և/կամ չափորոշիչները հաստատելու մասին» ՀՀ կառավարության որոշման նախագծի

	1.
	Անհրաժեշտությունը

	
	ՀՀ կառավարության որոշման նախագիծը մշակվել է ի կատարումն <<Սոցիալական փաթեթի հատկացման կարգը>> ՀՀ կառավարության  որոշման պահանջների, որի համաձայն յուրաքանչյուր տարվա համար ՀՀ կառավարությունը հաստատում է սոցիալական փաթեթում ներառված ծառայությունների տեսակները: ՀՀ կառավարության որոշման նշված պահանջի կիրարկումն ապահովելու նպատակով մշակվել է նշյալ ՀՀ կառավարության որոշման նախագիծը:



	2.
	Ընթացիկ իրավիճակը

	
	Ներկայումս պետական ծառայողների համար գոյություն չունի սոցիալական երաշխիքների ապահովման միասնական համակարգ: Պետական ծառայության մեջ մտնող տարբեր ծառայողներ ունեն ոչ դրամային պարգևատրման տարբեր համակարգեր: 

	3.
	Տվյալ բնագավառում իրականացվող քաղաքականությունը

	
	Սույն որոշումով փորձ է արվում սկզբունքային փոփոխություն իրականացնել տվյալ բնագավառի սոցիալական երաշխիքների կամ ոչ դրամային պարգևատրման քաղաքականության մեջ: Ներդրվում է հավասարության և արդարության սկզբունքների վրա հիմնված քաղաքականության իրականացում, որի գլխավոր նպատակն է տրամադրել հավասարաչափ սոցիալական երաշխիքներ թե՛ տարբեր եկամուտ ունեցող աշխատողներին, և թե՛ տարբեր պաշտոններ զբաղեցնող անձանց: 

	4.
	Կարգավորման նպատակը և բնույթը

	
	Սույն որոշման նպատակն է բոլոր պետական ծառայողների համար, ինչպես նաև որոշ ոլորտների պետական ոչ առևտրային կազմակերպությունների վարչական և մասնագիտական աշխատողների համար ներդնել սոցիալական երաշխիքների միասնական համակարգ, որը կնպաստի աշխատողների սոցիալական կարիքների բավարարման որոշակի մակարդակին և աշխատանքային արդյունավետության բարձրացմանը: 

	5.
	Նախագծի մշակման գործընթացում ներգրավված ինստիտուտները և անձիք

	
	Հայաստանի Հանրապետության ֆինանսների նախարարության աշխատակազմ

	6.
	Ակնկալվող արդյունքը

	
	ՀՀ պետական ծառայողներին, ինչպես նաև որոշակի բնագավառներում գործունեություն իրականացնող պետական ոչ առևտրային կազմակերպությունների վարչական և մասնագիտական աշխատողներին տարբեր տեսակի ծառայություններից անվճար կամ մասնակի վճարովի օգտվելու հնարավորության ընձեռում: 

	7.
	Այլ տեղեկություններ (եթե այդպիսիք առկա են)

	
	Չկան


Տ Ե Ղ Ե Կ Ա Ն Ք

<< ՍՈՑԻԱԼԱԿԱՆ ՓԱԹԵԹԻ ԲՈՎԱՆԴԱԿՈՒԹՅՈՒՆԸ, ԾԱՌԱՅՈՒԹՅՈՒՆՆԵՐԻ ՑԱՆԿԸ, ԾԱՌԱՅՈՒԹՅՈՒՆՆԵՐԸ ՄԱՏՈՒՑՈՂ ԿԱԶՄԱԿԵՐՊՈՒԹՅՈՒՆՆԵՐԻ ՑԱՆԿԵՐԸ ԵՎ/ԿԱՄ ՉԱՓՈՐՈՇԻՉՆԵՐԸ ՀԱՍՏԱՏԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ
1. Այլ իրավական ակտերում փոփոխությունների և/կամ լրացումների անհրաժեշտությունը.

    Չի առաջացնում

2. Միջազգային պայմանագրերով ստանձնած պարտավորությունների հետ համապատասխանությունը.

Համապատասխանում է

3. Այլ տեղեկություններ (եթե այդպիսիք առկա են).
Չկան:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   
    ՖԻՆԱՆՍՆԵՐԻ ՆԱԽԱՐԱՐ                                     ՎԱՉԵ ԳԱԲՐԻԵԼՅԱՆ

ՀԻՄՆԱՎՈՐՈՒՄ

«ՍՈՑԻԱԼԱԿԱՆ ՓԱԹԵԹԻ ԲՈՎԱՆԴԱԿՈՒԹՅՈՒՆԸ, ԾԱՌԱՅՈՒԹՅՈՒՆՆԵՐԻ ՑԱՆԿԸ, ԾԱՌԱՅՈՒԹՅՈՒՆՆԵՐԸ ՄԱՏՈՒՑՈՂ ԿԱԶՄԱԿԵՐՊՈՒԹՅՈՒՆՆԵՐԻ ՑԱՆԿԵՐԸ ԵՎ/ԿԱՄ ՉԱՓՈՐՈՇԻՉՆԵՐԸ ՀԱՍՏԱՏԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾՄԱՆԸ ԵՎ ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ ՏԵՂԵԿԱՆՔԸ ՈՉ ԿԻՐԱՌԵԼԻ ԼԻՆԵԼՈՒ ՎԵՐԱԲԵՐՅԱԼ
«Սոցիալական փաթեթի բովանդակությունը, ծառայությունների ցանկը, ծառայությունները մատուցող կազմակերպությունների ցանկերը և/կամ չափորոշիչները հաստատելու մասին» Հայաստանի Հանրապետության կառավարության որոշման նախագծի նախագծմանը և քննարկմանը հասարակության մասնակցության մասին տեղեկանքի լրացման անհրաժեշտությունը բացակայում է, քանի որ իրավական ակտի նախագծմանը և քննարկմանը հասարակության մասնակցություն չի եղել, քանի որ դրա նպատակահարմարությունը բացակայում է:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

      ՖԻՆԱՆՍՆԵՐԻ ՆԱԽԱՐԱՐ                              ՎԱՉԵ ԳԱԲՐԻԵԼՅԱՆ

ՏԵՂԵԿԱՆՔ
<< ՍՈՑԻԱԼԱԿԱՆ ՓԱԹԵԹԻ ԲՈՎԱՆԴԱԿՈՒԹՅՈՒՆԸ, ԾԱՌԱՅՈՒԹՅՈՒՆՆԵՐԻ ՑԱՆԿԸ, ԾԱՌԱՅՈՒԹՅՈՒՆՆԵՐԸ ՄԱՏՈՒՑՈՂ ԿԱԶՄԱԿԵՐՊՈՒԹՅՈՒՆՆԵՐԻ ՑԱՆԿԵՐԸ ԵՎ/ԿԱՄ ՉԱՓՈՐՈՇԻՉՆԵՐԸ ՀԱՍՏԱՏԵԼՈՒ ՄԱՍԻՆ >> ՀՀ ԿԱՌԱՎԱՐՈՒԹՅԱՆ ՈՐՈՇՈՒՄՆ ԸՆԴՈՒՆԵԼՈՒ ԴԵՊՔՈՒՄ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ 
<< Սոցիալական փաթեթի բովանդակությունը, ծառայությունների ցանկը, ծառայությունները մատուցող կազմակերպությունների ցանկերը և/կամ չափորոշիչները հաստատելու մասին >> ՀՀ կառավարության որոշման նախագիծն ընդունվելու դեպքում ՀՀ 2012 թվականի պետական բյուջեով նախատեսված ծախսերի և եկամուտների փոփոխմանը չի հանգեցնի:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   
ՖԻՆԱՆՍՆԵՐԻ ՆԱԽԱՐԱՐ                                    ՎԱՉԵ ԳԱԲՐԻԵԼՅԱՆ

